
KAJIAN TENTANG POPULASI MOLUSKA (SIPUT DAN LINTAH BULAN) DI
LADANG SAYURAN CRUCIFERAE (KUBIS BUNGA DAN BROKOLI),
KUNDASANG, SABAH

ABSTRAK

Siput dan lintah bulan merupakan perosak tanaman Cruciferae. Walau
bagaimanapun, kajian tentang populasi siput dan lintah bulan pada tanaman
Cruciferae masih belum dikaji. Oleh itu, kajian ini telah dijalankan bagi mengkaiji
saiz populasi Moluska serta membandingkan populasi haiwan ini pada tanaman
brokoli dan kubis bunga. Kajian ini telah dijalankan selama lima hari berturut-
turut dari 10 Disember sehingga 14 Disember 2010 pada tanaman Cruciferae di
Kundasang, Ranau. Sebanyak lima kuadrat bersaiz 1 m x 1 m masing-masing
pada tanaman brokoli dan kubis bunga telah dipasang di lapangan secara rawak.
Moluska berkenaan disampel dalam kuadrat tersebut dengan menggunakan
tangan. Sebanyak 875 Moluska telah dikutip dalam kajian ini. Didapati, populasi
siput adalah lebih tinggi (N= 847) berbanding lintah bulan (N= 28). Terdapat
perbezaan bererti di antara populasi siput dan lintah bulan pada tanaman
Cruciferae, yang dikaji. Populasi Moluska pada kubis bunga adalah 108 manakala
pada brokoli adalah 66. Bagaimanapun, analisis statistik menunjukkan bahawa
terdapat perbezaan yang bererti antara populasi Moluska yang terdapat pada
dua tanaman tersebut. Memandangkan populasi Moluska di ladang sayuran
Cruciferae yang dikaji adalah tinggi, terdapat kemungkinan kerosakan dua
sayuran yang dikaji adalah disebabkan oleh haiwan ini. Dengan itu, kajian lanjut
perlu dijalankan untuk membuktikan pendapat ini.



A STUDY OF MOLLUSCA (SNAIL AND SLUG) POPULATION ON CRUCIFERAE
CROP AT KUNDASANG RANAU

ABSTRACT

Snail and slug are two aggressive Crucifer crop predators of which the population are
not yet well studied. Hence, this study was conducted at the Crucifer vegetable farm
in Kundasang with the objectives to describe and compare the population of these
predator between broccoli and caulifiower. This study was conducted from 10™ until
14" December 2010. The Mollusca were sampled for five consecutive days in five
quadrates (1 m x 1 m) at Brocolli and Cauliflower farms, respectively. The Mollusca
were sampled manually (hand pick). A total of 875 of Mollusca was collected during
the study. Snail individuals was found to be higher (N = 847) than that of the slug (N
= 28). There was a significant different between the populations of the snails and
slugs in the Cruciferae farm. The population of Mollusca in the broccoli farm was 108,
and that in the cauliffiower was 67. However, statistical analysis indicated that the
populations of the Mollusca between the two vegetables were not significantly
different. Since the population of Mollusca in the Cruciferae farm was found to be
high, maybe reasonable to suspect that the loss in the vegetables production of the
two studied vegetables can be due to this animals. Futher study has to be conducted

to prove this observation.

BAB 1

PENDAHULUAN

1.1 Pengenalan

Haiwan perosak seperti serangga, mamalia, siput dan cacing boleh definisikan
sebagai haiwan yang mengganggu dan mengurangkan hasil serta menjejaskan kualiti
estetika tanaman. Moluska seperti ‘Giant African Snail’ (Achatina fulica) merupakan
perosak utama tanaman hortikultur yang utama di seluruh dunia (Albuquerque,
2007). Moluska sangat menjejaskan pengeluaran tanaman kerana kehadirannya
mampu memberi kemusnahan yang besar pada kawasan tanaman. Kumpulan ini juga
mampu menyerang kawasan tanaman seperti kelapa sawit, padi, buah-buahan dan

getah. Selain itu, ia mampu memakan batang pokok sehingga pokok berkenaan patah
dan tumbang (Albuquerque, 2008).

1.2 Moluska Sebagai Perosak Utama Hortikultur

Siput dan lintah bulan merupakan perosak utama tanaman hortikultur. Ia merosakkan
tanaman sejak dari awal percambahan biji benih dengan memakan pucuk daun yang
telah bercambah, akar dan juga batang. Siput menyerang tanaman dengan cepat. Ini
kerana siput berupaya menghasilkan telur lebih dari 100 biji pada satu masa. Sebagali
contoh, siput gondang emas hanya mengambil masa selama 60 hari untuk matang
dan bersenyawa untuk menghasilkan telur. Ini menunjukkan ia mengambil masa yang
singkat untuk matang dan menghasilkan ratusan telur untuk meneruskan

populasinya. Ia menetas di dalam tanah dan menyerang tanaman pada setiap
peringkat (Campbell dan Reece, 2005).



Pada tahun 1994 dan 1995, kerosakan yang disebabkan oleh lintah bulan dan
siput adalah paling membimbangkan (Frank 1997). Spesies seperti Arion lusitanicus
dan Deroceran reticulatum adalah antara spesies Moluska yang menyerang tanaman

(Frank 1997). Lintah bulan adalah perosak utama pada tanaman seperti bijirin dan
tanaman hiasan (Glen dan Moens, 2002).

Seperti juga siput, lintah bulan juga memusnahkan tanaman dari ia mula
bercambah sehingga besar. Ini dibuktikan oleh South (1982) yang mengatakan
bahawa penurunan hasil tanaman terjadi akibat dari aktiviti lintah bulan seperti
memakan biji benih, memusnahkan batang pokok atau tanaman, serta
mengurangkan diameter daun. Kemusnahan yang diakibatkan oleh lintah bulan pada
tanaman adalah sangat bahaya sehingga seluruh tanaman periu disemai semula.
Lintah bulan juga mencemarkan tanaman dengan telumya, badan, lendiran atau liur,

yang mengakibatkan kemerosotan pada kualiti dan menyebabkan kerugian (Willis et
al., 2006).

Kajian awal tentang populasi siput dan lintah bulan ini dikaji untuk meninjau
kelimpahan relatif antara kedua-dua Moluska yang selama ini kurang diketahui di
kawasan tanah tinggi. Siput dan lintah bulan merupakan perosak utama tanaman
Cruciferae di kawasan beriklim sederhana, namun kajian tentang populasi perosak ini
di kawasan tanah tinggi bagi negara-negara tropika amat jarang dilakukan oleh para
pengkaji (Atwal dan Dhaliwal, 2008). Oleh itu, kajian ini akan memfokuskan kepada

populasi siput dan lintah bulan yang merupakan perosak utama tanaman Cruciferae di
Kundasang, Ranau.

1.3 Justifikasi kajian

Setakat ini masih belum terdapat kajian yang dijalankan untuk mengetahui populasi
siput dan lintah bulan pada tanaman brokoli dan kubis bunga di Kundasang.
Kerosakan sayur brokoli dan kubis bunga ini akibat daripada aktiviti siput dan lintah
bulan juga masih belum diketahui walhal ia merupakan satu daripada perosak utama
sayuran. Maka, tinjauan awal seperti ini perlu untuk mendapatkan maklumat seperti
di atas. Kajian ini diharap dapat membantu petani dan memberi kesedaran akan
ancaman populasi siput dan lintah bulan yang merosakkan tanaman mereka.

Objektif kajian

Objektif kajian ini adalah:

1. Membandingkan populasi siput dan lintah bulan pada tanaman Cruciferae.

2. Membandingkan populasi Moluska antara tanaman brokoli dan kubis
bunga.

Hipotesis

1. H.: Tidak terdapat perbezaan di antara populasi siput dan lintah bulan
pada tanaman Cruciferae.

H,: Terdapat perbezaan di antara populasi siput dan lintah bulan pada
tanaman Cruciferae.

2. H,: Tidak terdapat perbezaan populasi Moluska antara tanaman brokoli
dan kubis bunga.

H,: Terdapat perbezaan populasi Moluska antara tanaman brokoli dan
kubis bunga.




BAB 2

ULASAN KEPUSTAKAAN

2.1 Sayur-sayuran

Sayuran adalah makanan harian penduduk Malaysia. Ding et al. (1981) menyatakan
bahawa sayuran menyumbang 15% kepada makanan harian penduduk di negara ini.

Di Sabah, terdapat pelbagai jenis sayuran yang ditanam termasuk jenis
dedaun, berbuah, tunas dan juga ubi. Terdapat lebih dari 10 jenis sayuran dan 9 jenis
sayur-sayuran yang di tanam di kawasan rendah. Sayuran di kawasan pedalaman
meliputi kira-kira 45% dari jumlah keseluruhan kawasan negeri Sabah. Manakala di
kawasan tinggi, lebih dari 20 jenis sayuran ditanam.

~ NVWIVISNdY3d

Jadual 2.1 Jenis sayuran yang ditanam di tanah kawasan tinggi di Sabah

AVEVS VISAVIVIN LLISYIAING

Nama tempatan Nama saintifik
Kobis bulat Brassica oleracea var. Capitata
Kobis Cina Brassica pekinensis var. cylindrical
Brokoli Brocolli olearacea var. italica
Kobis bunga Brassica olearacea var. botrytis
Tomato Lycospersicum esculentum

Cili besar Capsicum annuum var. grossum
Cili merah Capsicum annuum

Salad/Salad bulat Lactuca sativa

Sawi rana Lactuca indica

Sawi pahit Brassica juncea

Sawi Jepun Brassica chinensis

'‘Poh Choy' Spinacia oleracea

Daun bawang Allium ascalonicum

Le kio Allium ampeloprassum

Tong ho Chrysanthemum coronarium var.

spatiosum

Sadri Cina Apium graveolens




Jadual 2.1 (sambungan)

Lobak merah Daucus carota
Kacang buncis Phaseolus vulgaris
Pucuk Labu Siam Sechium edule
Chive Allium tubrosum

Sumber: Jipanin (2001)

2.1.1 Tanaman Cruciferae

Kubis dan kubis bunga merupakan salah satu sayuran yang tergolong di dalam
kumpulan Cruciferae. Ia yang merupakan sayuran utama yang sering dimakan oleh
kebanyakan penduduk Malaysia. Selain itu, di kebanyakan tempat di negara China,
kubis tumbuh lebih dari satu musim dalam satu tahun (Cao et a/, 2005). Kubis
menjadi tanaman sayuran di China untuk bertahun-tahun, ditanam secara
konvensional dan juga di dalam rumah kaca. Tanaman ini meliputi 400,000 ha di
negara tersebut (Gu et a/, 2004). Sayuran ini kaya dengan nutrisi. Nutrisi yang

terdapat di dalamnya adalah seperti karbohidrat. Karbohidrat mendominasl 90%
daripada berat kering sayur tersebut.

Selain karbohidrat, terdapat juga glukosa dan unsur lain (trace element) (Gao
et al,, 2006; Wennberg et a/,, 2006). Kubis mudah diserang serangga perosak. Semasa
proses pertumbuhan, sayur mengalami kerosakan oleh banyak serangga dan patogen
seperti Myzus persicae (Sulzer), rapae Pieris (L.), Plutella xylostella L. Spodoptera
exiguna Hubner, Phyllotreta striolata Fabricus, ulat pengorek dan juga ulat pengorek
buah (Du et al,, 2002; Gu et al., 2004). Pelbagai racun perosak yang digunakan untuk
mengawal populasi perosak kepada sayuran Cruciferae ini termasuklah Moluska. Bagi
penanaman kubis di China, organofosfat, organoklorin dan racun perosak piretroid

adalah yang paling banyak digunakan di pasaran China (Huang et &/, 2004; Ju dan
Liu, 2001).

Di kawasan luar bandar negara China dimana tanah yang subur itu disewakan
dan diusahakan untuk penanaman sayuran, penggunaan racun perosak yang
berlebihan adalah serius akibat dari ingin mengawal populasi haiwan perosak sayuran
Cruciferae (Shi et al, 2002). Terdapat juga kes dimana keracunan makanan terjadi
akibat dari penggunaan racun yang berlebihan pada sayuran (Zhang et al,

2003). Akibat dari kejadian ini, kerajaan China menggesa supaya had maksimum
residu (MRL) disemak semula.

2.2 Perosak sayur-sayuran

Antara perosak utama sayur-sayuran di Sabah adalah serangga, patogen, dan juga
siput. Serangga seperti kutu daun, trips bertindak sebagai pembawa penyakit.
Serangan perosak pada sayuran adalah seperti melibatkan defoliasi pada daun, lubang
pada buah dan juga layu kerana terhidrasi disebabkan oleh serangga penghisap.
Penyakit pada sayuran disebabkan oleh patogen seperti cendawan, bacteria dan juga

virus. Untuk kawalan serangan perosak, para petani sangat bergantung pada
penggunaan racun perosak (Jipanin et a/,, 2001).

Perosak merupakan organisma yang mana populasinya adalah di atas tahap
ekonomi dan kehadirannya memberi konflik kepada kehidupan dan keselesaan
manusia. Oleh itu, kehadiran haiwan perosak dan juga rumpai menjadi salah satu
perkara yang membimbangkan kepada para petani dan juga peneroka.

Tidak semua organisma yang termasuk di dalam kategori perosak adalah

penting di dalam aktiviti manusia. Mereka terkelas di dalam kategori seperti berikut
(Norris et al., 2003):

I. Major atau kunci perosak

Perosak ini akan menyerang secara rutin dan mempengaruhi hasil
tanaman. Perkataan kunci perosak itu di gunakan untuk serangga

perosak tanaman. Ia akan menyerang secara konsisten semasa proses
pembesaran tanaman.

II. Perosak minor

Perosak dalam kumpulan ini akan menyerang secara rutin tetapi ia
hanya memberikan sedikit kesan kepada hasil tanaman.
III. Perosak kedua

Perosak ini adalah berpotensi memberikan kerosakan yang serius akan
tetapi mereka dikawal oleh pemangsa semulajadi.



IV. Perosak yang jarang menyerang

Kumpulan ini jarang menyerang tanaman, tetapi akan menyebabkan
kerosakan dari masa ke semasa. Ia merujuk pada serangga dan haiwan
perosak yang boleh bergerak dan akan akan mati apabila akhir musim.

V. Perosak berpotensi
Serangga atau haiwan jenis ini adalah menyerupai kumpulan perosak
kedua iaitu mereka tidak memberikan masalah yang serius, akan tetapi

apabila kondisi atau keadaan berubah mereka boleh menyebabkan
masalah yang serius pada tanaman.
V1. Perosak migrasi

Perosak jenis ini adalah sangat berkebolehan bergerak dan boleh
menyerang tanaman di dalam satu masa melalui migrasinya.

VII. Bukan perosak
Haiwan atau serangga jenis ini tidak memberikan masalah kepada

tanaman mahupun manusia dan malah ia didefinasikan sebagal berguna
yang dapat memberikan manfaat.

2.2.1 Moluska sebagai perosak sayur-sayuran

Secara tradisinya, Moluska dikawal dengan menggunakan umpan palet kimia yang
mengandungi metaldehid atau karbamat (methiocarb atau thiodicarb). Palet kimia ini
akan dimakan oleh haiwan Gastropoda melalui pengambilan makanan atau kaedah
sentuh iaitu sentuhan pada kulit. Namun, racun ini berbahaya dan membunuh haiwan
vertebrata (Homeida dan Cooke, 1982; Fletcher et a/., 1991, 1994) dan racun ini juga
akan membunuh haiwan invetebrata yang berguna untuk tanah dan tanaman seperti
cacing tanah dan kumbang (Purves and Bannon, 1992). Penggunaan racun ini yang
berlebih juga akan menyebabkan Moluska mempunyai daya tahan terhadap bahan
kimia ini dan dapat mengekalkan populasinya (Henderson dan Triebskorn, 2002).

Walau bagaimanapun, dengan hasil kajian Speiser et a/. (2001), beliau
menghasilkan racun palet yang mengandungi besi fosfat (Ferramol®©, Neudorff GmbH,
Jerman) yang telah didaftarkan di beberapa negara Eropah (Speiser et a/,, 2001) yang
mana besi fosfat ini digunakan oleh manusia sebagai nutrisi dan sebagai baja. Ini
menunjukan kandungan kadar racun adalah rendah terhadap mamalia (Roberts et a/.,

1990; Clark, 1993). Dalam konteks penggunaan racun di Kundasang, Sabah,
penggunaan racun kimia adalah pilihan utama untuk mengawal populasi haiwan
perosak. Ini dibuktikan oleh Jipanin et a/ (2001) yang menyatakan rata-rata
pengusaha sayuran di Kundasang akan menggunakan racun kimia.

2.3 Moluska

Gastropoda merupakan kelas yang terbesar di dalam filum Moluska. Kelas ini
diketegorikan sebagai haiwan berlingkar, mempunyai cengkerang berbentuk kon yang
terhasil daripada kalsium karbonat (CaCO3), mempunyai kaki berotot dan juga
mempunyai lidah yang dipanggil radula. Siput, tiram, kima, dan sotong merupakan
moluska (filum Moluska). Moluska adalah haiwan yang berbadan lembut (Latin,
molluscus, lembut). Akan tetapi kebanyakannya dilindungi daripada cengkerang yang
keras. Manakala, siput tidak bercengkerang (lintah bulan), sotong, dan oktopus telah
kehilangan cengkerang semasa revolusi (Campbell dan Reece, 2005).

Selain dari perbezaan yang jelas, semua Moluska mempunyai pelan badan yang
sama. Terbahagi kepada tiga bahagian utama iaitu; kaki maskular, yang mana ia
digunakan untuk tujuan pergerakan; ruang visceral yang mana mengandungi organ
dalaman; dan mantel yang merupakan tisu yang menutupi ruang visceral dan
merembes penghasilan cengcerang. Pada kebanyakan Moluska, mantel terjulur dari
ruang visceral, menghasilkan ruang air, lubang mantel, yang mana mengandungi anus,
liang, dan juga lubang perkumuhan. Kebanyakan Moluska makan menggunakan radula
untuk meragut makanan. Moluska mempunyai jantina yang berbeza, dan mempunyai
gonad (ovari atau testis) yang terletak di ruang visceral. Kebanyakan siput adalah

hermafrodit dan menyukai kawasan yang lembab dan bersuhu rendah. (Campbell dan
Reece, 2005).

Lintah bulan adalah nama gelaran yang kebiasaannya diberikan kepada
Gastropoda Moluska yang tidak mempunyai cengkerang. Ia samada mempunyai

cengkerang yang kecil ataupun cengkerang dalaman yang kecil. Perbezaan ini dapat
dilihat terus apabila kita membezakan di antara siput dan lintah bulan yang mana siput
mempunyai cengkerang yang jelas kelihatan. Terdapat lintah bulan marin dan daratan
lintah bulan, tetapi nama ‘lintah bulan’ itu kebiasaannya merujuk kepada spesis

lintah bulan, tetapi nama 'lintah bulan’ itu kebiasaannya merujuk kepada spesis
daratan yang bernafas manakala spesis marin lebih dikenali sebagai "sea slug’ ataupun
lintah bulan laut. Lintah bulan adalah seperti ahli Gastropoda juga yang mengalami
torsion (organ dalaman berputar 180°) semasa pembesaran. Lintah bulan merupakan
Moluska yang berbadan lembut, dan kecil. Lintah bulan tidak tahan terhadap cuaca
yang kering akibat dari keadaan fizikainya yang tidak mempunyai cengkerang, oleh itu
lintah bulan perlu berada pada keadaan yang lembab dan tersembunyi semasa cuaca
kering dan suhu tinggl (Glen dan Moens, 2002).

2.3.1 Klasifikasi Moluska

Siput dan lintah bulan diklasifikasikan sebagai kelas Gastropoda dan termasuk di dalam
filum Moluska. Kedua-duanya mempunyai kepala dan kaki yang berotot. Bagi
membezakan di antara siput dan lintah bulan adalah amat mudah. Perbezaan utama

adalah, siput mempunyai cengkerang keras melingkar manakala lintah bulan tidak
mempunyai cengkerang (Atwal dan Dhaliwal, 2008).

Taxonomi siput dan lintah bulan (Dinapoli dan Klussmann-Kolb, 2010)
Kindom - Animalia

Filum - Moluska
Kelas - Gastropoda

"
L

\ \\ crop ’
\\ penis \\\\ salivary gland
*vagina genital pore

Rajah 2.1 Keratan rentas morfologi siput
Sumber: www.wikipedia.com/snail, 8 Oktober 2010

Moluska adalah tidak beracun. Menurut Atwal dan Dhaliwal (2008), Moluska
adalah haiwan yang tidak beracun dan tidak boleh menggigit. Ia tidak mempunyai
mekanisme-mekanisme pertahanan selain daripada cengkerangnya. Haiwan ini tidak
mengancam manusia secara terus akan tetapi mengancam manusia sebagai vector
penyakit. Giant African Snail (Achatina fulica) diketahui adalah merupakan vektor
penyakit Meningitis (Meningitis Eosinophilic) yang asalnya adalah dari parasit ‘rat

lungworm’ (Parastrongylus contonensis) yang dijumpai pada badan dan juga
cengkerang siput.

2.3.2. Morfologi Siput

Siput lazimnya mempunyai dua tentakel dan kaki yang berotot yang digunakan untuk
pergerakan. Bahagian utama kaki siput dikenali dengan propodium. Fungsinya adalah
untuk bergerak apabila siput mengengsot. Siput mempunyal cengkerang yang
bercorak melilit atau melingkar. Cengkerang ini kebiasaannya terbuka pada sebelah
kanan dan digunakan sebagai perlindungan. Cengkerang mampu memberikan
perlindungan kepada siput terhadap suhu dan cahaya. Apabila keadaan tidak selamat,

siput akan memasukkan dirinya ke dalam cengkerang untuk berlindung (Glen dan
Moens, 2002).

Siput dan lintah bulan iaitu haiwan yang tergolong dalam kelas Gastropoda
akan mengalami proses yang dikenali sebagai torsion. Torsion adalah satu proses
tumbesaran haiwan Gastropoda. Setelah embrio berkembang, jisim visceral akan
berputar menyebabkan dubur dan rongga mantel haiwan Gastropoda menutup di
bahagian kepalanya. Torsion adalah proses tumbesaran tersendiri dan ia tidak berkait
dengan pembentukan cengkerang. Torsion berlaku dalam dua peringkat. Peringkat
yang pertama adalah berotot dan kedua adalah mutagenik. Kesan-kesan torsion
terutamanya pada fisiologi haiwan tersebut iaitu organisma membesar dengan tidak

simetri dengan majoriti pertumbuhan berlaku pada sebelah kirl. Dubur pula terarah ke
kepala (Campbell, 2005).

2.3.3 Morfologi Lintah Bulan

Seperti juga siput, lintah bulan mempunyai dua pasang sesungut atau tentakel di atas
kepala. Satu pasang tentakel yang berada di atas sedikit merupakan deria cahaya
manakala pasangan tentakel yang berada di bawah sedikit adalah untuk deria bau.
Kedua-dua pasangan tentakel ini boleh terputus apabila dikenakan daya dan boleh
tumbuh semula. Di atas lintah bulan, iaitu di belakang kepala terdapat mantel, dan di
bawahnya adalah bukaan genital dan dubur. Di satu bahagian di tepi mantel adalah
bukaan permafasan yang mudah dikenal pasti apabila ia terbuka. Bukaan ini dikenali

sebagai pneumostom. Terdapat juga spesis lintah bulan yang mempunyai cengkerang
mendatar yang sangat kecil di dalam mantel (Campbell, 2005).

Seperti siput lain, lintah bulan berjalan dengan pengecutan dan pengenduran
otot pada bahagian bawah kakinya. Serentak dengan itu, ia mengeluarkan lapisan
mukus yang berfungsi sebagai pelincir untuk mengelakkan kerosakan pada tisu-tisu
kaki. Kebanyakan lintah bulan mengekalkan cengkerang dalamannya. Organ ini
umumnya menjadi bekalan garam kalsium kepada lintah bulan (Goh et al., 1988).

Tail Mantle Optical
tentacles

Senso
Foot Pneumostome temacl?;

Rajah 2.2 Morfologi lintah bulan
Sumber: www.wikipedia.com/slug, 8 Oktober 2010.

2.3.4 Biologi Siput dan Lintah Bulan

Siput dan lintah bulan mempunyai dua jantina. Walaupun begitu, mereka akan
berpasangan dengan siput dari spesis yang sama untuk tujuan persenyawaan.
Beberapa siput dan lintah bulan boleh bertindak sebagai siput jantan pada satu musim
dan berubah menjadi siput betina pada musim seterusnya. Terdapat juga siput dan
lintah bulan yang memainkan kedua-dua peranan serentak dan mensenyawakan satu
sama lain pada masa yang sama. Siput mengambil masa beberapa tahun untuk

matang. Di kawasan bermusim, siput akan mula mengawan pada musim bunga dan
pada awal musim panas (Dillen, 2010).

Dalam iklim tropika, aktivii mengawan berlaku beberapa kali setahun. Siput
mengawan sekitar Oktober dan boleh mengawan untuk kali kedua pada dua minggu
kemudian. Selepas proses mengawan, siput boleh menyimpan sperma sehingga
setahun tetapi kebiasaanya ia akan bertelur pada beberapa minggu. Terdapat juga
keadaan apabila siput mengawan spesis lain darinya. Misalnya, H. aspersa dari
Perancis tidak mengawan H. aspersa dari di utara Perancis (Dillen, 2010).

Kitar hidup siput adalah berbeza berbanding dengan haiwan-haiwan daratan
lain. Siput mengambil masa dua tahun untuk menjadi matang. Siput mempunyal
pelbagai cara mengawan untuk menarik pasangannya. Akan tetapi, mereka tidak
mengeluarkan bunyi untuk menarik perhatian pasangannya seperti kebanyakan haiwan
lain. Mereka juga tidak mempunyai keupayaan untuk mendengar. Oleh itu, untuk
proses mengawan, mereka bersentuhan antara satu sama lain. Mereka menyelaputi
satu sama lain dengan lendiran dihasilkan oleh badan mereka yang mana ia

memudahkan proses persenyawaan berlaku. Setelah selesai proses mengawan,
mereka akan pergi ke arah berasingan (Cobbinah et al., 2008)

Disebabkan siput adalah hermophodite, kedua-dua siput akan menghasilkan
telur sehingga 100 biji. Manakala lintah bulan pula boleh menghasilkan sebanyak 30
biji telur. Telur- telur ini adalah sangat kecil dan akan dimasukkan ke dalam tanah.
Telur-telur ini mengambil masa empat minggu untuk menetas. Siput- siput kecil yang
baru menetas sering menjadi pemangsa kerana mereka lambat bergerak. Telur-telur
ini dimasukkan ke dalam tanah yang lembab di mana terlindung dari cuaca panas.

